
«Almain tadlar sin nus è gia in pau»
Gastro Grischun: Radunanza da delegads 2013

■ En l’avegnir vegnia il chantun a su-
stegnair concepts turistics dadestina-
ziuns, ha ditg cusseglier guvernativ
Hansjörg Trachsel. Il vicepresident da
Gastro Suisse, Ernst Bachmann, pre-
tenda da la confederaziun damain fur-
malitads per la branscha. Cun esser
Andy Abplanalp, dapi il 1990 president
da Gastro Grischun, absent, ha Annalisa
Giger, la vicepresidenta, manà la 99. ra-
dunanza da delegads da l’uniun che un-
escha ils ustiers da noss chantun. Ils
tractandums statutarics han procurà per
naginas discussiuns. Il quint annual
2012 serra cun in gudogn da stgars
59 000 francs, quai tar entradas e sorti-
das dad 1,2 milliuns francs. Clers pleds
e cunzunt er pretensiuns a la politica èn
vegnids dad Ernst Bachmann, il vicepre-
sident da Gastro Suisse. Quai che pertu-
tga ina reducziun da la taglia sin la pliva-
lur per ils ustiers spera el ch’il cussegl fe-
deral preschentia fin il 2017 ina solu-
ziun. L’ustier da Turitg ha schizunt er
ditg ch’i manchia pauc che mintga ma-
naschi pli grond dovria bunamain in se-
gund schef cuschinier be per emplenir or
formulars e decleraziuns. En quella
chaussa vegni surfatg. Quai che pertutga
las directivas da l’igiena saja dentant da

pretender dapli conuschientschas da tuts
quels che surpiglian restaurants. Ernst
Bachmann ha er menziunà che en il fu-
tur vegnia cunzunt la generaziun giuvna
dals ustiers a guardar pli bain sin la «det-
ta» dals represchentants da la politica a
Berna. Il vicepresident da Gastro Suisse
ha supplitgà ils cussegliers naziunals e
cussegliers dals chantuns d’almain tadlar
sin ils ustiers. Quai saja gia in pau per
chattar soluziuns cuminaivlas e per su-
stegnair e dar dapli muntada a la bran-
scha da la gastronomia. L’idea dals sindi-
cats dad auzar danovamain las pajas mi-
nimalas saja en tuttas modas e manieras
ina vaira illusiun, ha ditg Ernst Bach-
mann.

In mund d’aventuras
Cusseglier guvernativHansjörgTrachselha
ditg che suenter il naufragi dals Gieus
olimpics 2022 en il Grischun vegnia il
chantun segir a sustegnair projects sco
campiunadis mundials da skis ed autras
occurrenzas che procuran per ina valur
agiuntada. El ha er menziunà che suste-
gnids vegnian concepts turistics da de-
stinaziuns. Oz vul il giast in mund d’a-
venturas e betg mo ina singula purschida.
«Be communabel vegnin nus tar resul-
tats», ha accentuà l’actual president da la
regenza grischuna. Hansjörg Trachsel ha

er manegià che segir vegnian adina daplis
giasts da las terras asiaticas, dentant quels
prefereschian bunamain da dar or ils da-
ners enbischutarias etc. enstagl per hotels.

Cler per ina reducziun da
la taglia sin la plivalur

Cusseglier naziunalHeinz Brand ha ditg
ch’el saja cler per ina reducziun da la ta-
glia sin la plivalur per la branscha da la
gastronomia. El haja er suttascrit l’inizia-
tiva e vegnia a s’engaschar per ina gista-
dad da la taglia sin la plivalur per ils
ustiers. Sustegnair l’iniziativa vul er cus-
seglier naziunal Martin Candinas. Cun
quellas duas propostas dal cussegl federal
fissan integradas quellas pretaisas dals
ustiers. Jau ves dentant betg sco realistic
ch’i vegn introducì la taxa bassa, dentant
pli tgunsch ch’i vegn auzzà la taglia sin la
plivalur sin 3,8% per ils manaschis da
«take-away», ubain ch’i resta tar il status
quo e lura è decisiv quai che succeda cun
l’iniziativa. Cusseglier dals chantuns Ste-
fan Engler ha ditg ch’el appartegnia a la
cumissiun che vegnia a tractar la taglia
sin la plivalur. Suenter la stad s’occupe-
schia la cumissiun cun quel tema. El saja
cler per in tractament egual e vegnia a su-
stegnair ina reducziun da la taglia sin la
plivalur per ils ustiers e s’engaschar per
ina taxa unifitgada.

Stads a la radunanza da delegads da la Gastro Grischun èn er cusseglier guvernativ Hansörg Trachsel (san.) e deputà Jon Domenic
Parolini. FOTOS G. N. STGIER

Politica ed economia unida: cusseglier naziunal Martin Candinas (san.) ed Urs Schmid, «CEO» Passugger SA.

Segnan per il manaschi da Gastro Grischun: Fluregn Fravi, mainagestiun e Georgette De-
dual, dapi 30 onns secretaria.

Tranter ils giasts dals ustiers er Ueli Cavelti (san.), mainagestiun da vendita da la Heine-
ken SA e Silvio Schmid, president Grischun Pendicularas.

Ustieras da la Val Alvra e da Surses: Anna Uffer, Teresina Krüger-Luzio e Karin Hersche
(da san.).

Trais ustiers sursilvans da trais bunas adressas: Linus Arpagaus, Tino Zimmermann e
Thomas Gautschi (da san.).

L’ustier engiadinais Claudio Bernasconi (san.) e cusseglier naziunal Heinz Brand.

